






PROLEGOMENA IN THEODOSIANVM.

CAPVT PRIMVM.

THEODOSIANI ORIGO ET VSVS.

Per longa saecula, quibus stetit res publica Romana, bis tantum Origo Theodosiani

leges publico iussu collectae sunt et promulgatae, tempore autiquissimo Romae per decem-

viros legibus scribenclis, collabente imperio Constantinopoli per Theodosium secundum.

Theodosius II. imperatoris Arcadii filius natus a. 401 , Augustus creatus a. 402 et

post patris obitum a. 408 solus imperator Orientis, postquam non nomine solo, sed re quo-

que ad rerum administrationem pervenit, litteris potissimum deditus et a. 425 Con.stanti-

nopoli studia liberalia ordinavit (6,21,1 — 14,9,3+15,1,53), constituens inter alios

doctores publice nominatos duos, qui iuris ac Jegum formulas pandant, et a. 429 constitu-

tiones a Constantino iude latas colligi iussit, ut corpus ita efficeretur singularibus legibus

substituendum (1,1,5; item in gestis mox citaudis), eaque iussio cum efFectum non habu-

isset, eandem tenore paullum mutato a. 435 repetivit (1, 1, 6). Directae sunt iussiones

prior ad novem viros enumeratos in constitutione a. 429
,
posterior ad sedecim

,
quos euu-

merat constitutio a. 435 omnes, octo eorum alia infra memoranda a. 438. In utroque

collegio primum locum obtinet Antiochus v. inl., dictus a. 429 ex quaestore et praefectus

(nam ita scribendum), a. 435 praefectmius ac consularis, a. 438 ex praefecto ac consule; fuit

praefectus praetorio secundum rescripta certa (9, 45, 4 — 11, 20, 6; lust. 1, 50, 2 dubium est)

a. 430. 431, consul ordinarius a. 431. Huic adiuncti sunt quaestar sacri palatii v. inl. a. 429

Antiochus alter, a. 435 Euhulus; item magister memoriae i: sp. a. 429 Theodm-us; item

magistri scriniorum vv. sp. a. 429 duo Eudicius et Eusehius, a. 435 omnes quattuor Maxi-

minus, Epigenes (a. 438 magister memoriae), Diodorus, Pivcopius (a. 438 magister libellorum).

Ad hos administrantes
,
quorum tamquam provincia esset cura legum, accedunt non ad-

ministrantes in collegio a. 429 quattuor lohannes r. sp. ex jyrimicerio sacri cuMculi (is

enira est "^comes twstri sacrarii^,- Comazon et Euhulus (a. 435 magister memoriae) vv. sp.

ex magistris scrinio^-um, Apelhs scholasticus , id est causidicus; in collegio a. 435 decem
Maximinus v. inl. ex quaestore sacri palatii ; Sperantiiis, Martyrius (a. 438 quaestor), Alypius,

Sebastianus, Apollod&rus, Theodorus (a. 429 magister memoriae), Eron vv. sp. comites con-

sistoriani; Erotius v. sp. ex vicariis iuris doctor; Neoterius v. sp. — Absolutum est opus fine

a. 437 ; nam Faustus praefectus Italiae iu gestis laudatis narrat anno superiore , scilicet

437, 'peractis nuptiis' inter Valentinianum Augustum et Eudoxiam Theodosii filiam (eae

factae sunt die Oct. 29 secundum Chron. miu. 2 p. 79), cum una essent Constantinopoli duo

Augusti, Theodosium sibi exemplar Theodosiani corporis sua manu tradidisse 'directum

utriusque praeceptione', item alterum dedisse praefecto praetorio Orientis. Itaque cum
in iisdem gestis memoretur corpus comprobatum esse etiam ab imperatore Occidentis, ea

res acta est inter praesentes. Ostendit etiam constitutionum novellarum (id est post

Theodosianum emissarum) Theodosianarum vere prima, quae hodie tertia numeratur, data

a. 438 lan. 31 ante euni diem Theodosianum pro absoluto habitum fuisse. Publicatus est

a. demum 438 Febr. 15 per legem eam, quae sequitur.

tjtpp. THEOD(osrvs) ET valent(intanvs) aa. florentio p(eaefecto) p(eaetori)o obientis.

Saepe nostra clementia dubitavit, quae causa faceret, ut tantis propositis praemiis, quibus

artes et studia nutriuntur, tam pauci rarique extiteriut qui plene iuris civilis scientia

ditarentur, et in tanto lucubrationum tristi pallore vix unus aut alter receperit solidi-

1 tatem perfectae doctrinae. Quod ne a quoquam ulterius sedula ambiguitate tractetur,

si copia inmensa librorum, si actionum diversitas difficultasque causarum animis nostris

occurrat, si denique moles constitutionum divalium, quae velut sub crassa demersae cali-

gine obscuritatis vallo sui notitiam humanis iugeniis interclusit, verum egimus negotium
temporis nostri et discussis tenebris conpendio brevitatis lumen legibus dedimus, electis

viris nobilibus exploratae fidei, famosae doctrinae, quibus delegata causa civilis officii,

purgata interpretatione , retro principum scita vulgavimus, ne iuris peritorum ulterius,

severitate mentita dissimulata inscientia, velut ab ipsis adytis expectarentur formidanda
responsa, cum liquido pateat, quo pondere donatio deferatur, qua actione petatur heredi-

tas, quibus verbis stipulatio colligatur, ut certum vel incertum debitum sit exigendum.
Quae singula prudentium detecta vigiliis in apertum lucemque deducta sunt nominis

2 nostri radiante splendore. Nec parvum pretium sibi hoc suspicentur esse delatum,
quibus divina sensa pectoris nostri mandavimus. Etenim si recte mentis acie futura pro-

3 spicimus, ad posteros usque devenient laboris nostri consortio. Quam ob rem detersa

nube voluminum, in quibus multorum nihil explicantium aetates adtritae sunt, compen-
diosam divalium constitutionum scientiam ex divi Constantini temporibus roboramus, nulli

post kal. lan. concessa licentia ad forum et cotidianas advocationes ius principale deferre

vel litis instrumenta conponere, nisi ex his videlicet libris, qui in nostri nominis voca-
bulum transierunt et sacris habentur in scriniis. Quamquam nulli retro principum aeter-

nitas sua detracta est, nullius latoris occidit nomen, immo, lucis gratia mutati, claritu-

dine cousultorum augusta nobiscum societate iunguntur. Manet igitur manebitque in

perpetuum elimata gloria conditorum, nec in nostrum titulum demigravit nisi lux sola

4 brevitatis. Et quamvis nostris auspiciis totius operis instauratio deberetur, adtamen
magis imperatorium magisque credidimus gloriosum, si fugata invidia perennitatis iure

memoria remaneret auctorum. Nobis ad fructum bonae conscientiae satis abundeque suf-

5 ficiet revelatis legibus inventa maiorum obscuritatis iniuria vindicasse. His adicimus
nullam constitutionem in posteram velut latam in partibus Occidentis aliove (fortasse

scr. ulloj in loco ab invictissimo principe filio nostrae clementiae, p(er)p(etuo) Augusto
Valentiniano posse proferri vel vim legis aliquam obtinere, nisi hoc idem divina pragma-

G tica nostris fscr. nostraj mentibus intimetur. Quod observari necesse est in his etiam,
quae per Orientem nobis auctoribus promulgantur; falsitatis nota damnandis, quae ex
tempore definito Theodosiano non referuntur in codice, exceptis his, quae habentur apud
militum sancta principia, vel de titulis publicis expensarum aliarumque rerum gratia

7 quae in regestis diversorum officiorum relata sunt. Longum est memorare, quid in
huius consummationem negotii contulerit vigiliis suis Antiochus, cuncta sublimis, ex prae-
f(ecto) et cons(ule); quid Maximinus, v(ir) inl(ustris) exquaestore nostri palatii, eminens
omni genere litterarum; quid Martyrius, v(ir) inl(ustris), comes et quaestor, nostrae cle-

mentiae fidus interpres: quid etiam Sperantius, Apollodorus, Theodorus, viri spectabiles,
comites sacri nostri consistorii; quid Epigenes, v(ir) s(pectabilis) , com(es) et mag(ister)
memoriae

; quid Procopius, v(ir) s(pectabilis), com(es) et magister libellorum, iure ormiibus

8 veteribus conparandi. Quod restat, Florenti, p(arens) k(arissime) a(tque) a(mantissime),
inlustris et magnifica auctoritas tua, cui amicum, cui familiare est placere principibus,
edictis prop(ositisj, in omnium populorum, in omnium provinciarum notitiam scita maie-
statis augustae nostrae faciat pervenire. dat. xv. kal. maet. constantinopoli theod(osio)
A. XVI. CONS. et qvi fvebit nvntiatvs.

Eius constitutionis exemplar missum ad praefectum Orientis servatum est cum inter
novellas Theodosianas, ubi hodie pro prima numeratur eoque ]oco a nobis quoque ede-
tur '), tum praescriptum exemplaribus quibusdam ipsius Theodosiani. — Ex rerum scriptori-

*) Omiiino aptius ea collocatur ante Theodosianum quam ante Theodosii novellas, nihil enim
commune habet cum uovellarum corpore incipiente ab epistula a. 447, per quam Theodosius II
novellas adhuc emissas temporum ordine dispositas coUegae Occidentem regenti transmisit.
























































